
ТЛУМАЧАЛЬНАЯ ЗАПІСКА

Неабходнасць і актуальнасць спецкурса “Анамастыка  Гомельшчыны: назвы роднага краю” тлумачыцца тым, што спецкурс з’яўляецца важным звяном у ланцужку агульнафілалагічнай адукацыі студэнтаў, спрыяе вырашэнню задачы гісторыка-культурнага асваення нацыянальнай спадчыны беларускага народа шляхам вывучэння такога яго значнага моўнага пласту, як уласная лексіка, знаёміць  з анамастыконам Усходняга Палесся і ўзроўнем яго даследавання. Спецкурс арыентуе студэнтаў на вытлумачэнне ўласных назваў Гомельшчыны ў іх структурна-семантычным і функцыянальна-камунікатыўным аспектах, на выяўленне адметных спецыфічных заканамернасцей, якія праяўляюцца на розных узроўнях класаў анамастычнай лексікі, на ўсебаковае апісанне яе як жывой і рухомай з’явы, дапамагае зразумець яе дынаміку і асноўныя тэндэнцыі развіцця. 

Мэтай спецкурса з’яўляецца засваенне студэнтамі неабходных, правільна і навукова абгрунтаваных тэарэтычных звестах у галіне анамастыкі з улікам ідыяэтнічнага нацыянальнага кампанента беларускай мовы,  а таксама   набыццё практычных уменняў і навыкаў  для ўсебаковага аналізу розных класаў  онімаў Гомельшчыны і для ўкладання онімаў у анамастычныя слоўнікі. 
Задачы спецкурса:
– засваенне дастатковай колькасці тэарэтычных ведаў для ўсведамлення анамастыкі як самастойнай лінгвістычнай навукі, што стаіць на стыку гісторыі і геаграфіі;

– фарміраванне ўяўленняў студэнтаў пра асноўныя анамастычныя паняцці, аспекты і метады даследавання анамастычнага матэрыялу;

– аналіз сучаснага стану анамастычнай навукі ў Беларусі і на Гомельшчыне;

– фарміраванне ўменняў і навыкаў выкарыстання тэарэтычных ведаў для вырашэння канкрэтных лінгвістычных задач у галіне анамастыкі;

– заахвочванне студэнтаў да навукова-даследчай работы па анамастыцы;

– авалоданне ўстойлівымі навыкамі самастойнай інтэрпрэтацыі моўных з’яў.
Студэнт павінен ведаць:
– тэарэтычную базу вывучаемай дысцыпліны;

– функцыі розных відаў анамастычнай лексікі ў сістэме;

– метадалогію даследавання ўласных найменняў;

– стан вывучэння анамастычнай лексікі ў Беларусі і на Гомельшчыне ў прыватнасці.
Студэнт павінен умець:

– карыстацца анамастычнымі паняццямі і тэрмінамі ў іх сістэмна-структурных сувязях;

 – збіраць фактычны матэрыял, праводзіць яго лексікаграфічную апрацоўку;

– валодаць асноўнымі відамі лінгвістычнага аналізу;

– прапагандаваць анамастыку як навуку ў шырокіх колах грамадскасці з мэтай разгорнутай работы па зборы мясцовага анамастычнага матэрыялу, які па розных прычынах пачынае знікаць;
– валодаць тэхнікай укладання фактычнага матэрыялу ў слоўнікі;

– карыстацца навуковай, даведачнай і метадычнай літаратурай па анамастыцы;

– мець навыкі правядзення краязнаўчай работы ў школе, раёне, вобласці.
Матэрыял спецкурса заснаваны на раней атрыманых ведах па такіх дысцыплінах, як “Дыялекталогія”,  “Гісторыя беларускай мовы”, “Сучасная беларуская мова”. 
Спецкурс “Анамастыка  Гомельшчыны: назвы роднага краю” вывучаецца студэнтамі 4 курса спецыяльнасці 1-21 05 01 “Беларуская філалогія” спецыялізацыі    1-21 05 02 07 ”Беларуская мова і літаратура”.

Агульная колькасць гадзін  – ; колькасць аўдыторных гадзін – 56, з іх: лекцыі – 24, практычныя заняткі – 28, самастойная кіруемая работа студэнтаў – 4. Форма справаздачнасці – залік. 

             ЗМЕСТ  ВУЧЭБНАГА МАТЭРЫЯЛУ
 Раздзел 1 Уводзіны
Тэма 1 Анамастыка як галіна мовазнаўства
     Паняцце анамастыкі, яе аб’ект і задачы даследавання. Месца анамастыкі сярод іншых дысцыплін. Функцыі онімаў. Раздзелы анамастыкі. Антрапаніміка, этнаніміка, зааніміка, касманіміка, тапаніміка, ідэяніміка, прагматоніка, эрганіміка, парэяніміка. Віды анамастыкі. Паэтычная, прыкладная, рэгіянальная, тэарэтычная, агульная, асобная анамастыка.
Тэма 2 Аспекты даследавання анамастыкі

Агульнае паняцце “аспект даследавання”. Аспекты анамастычнага даследавання. Лексікалагічны, лексікаграфічны, лагічны, семасіялагічны, семіятычны, тэрміналагічны, тыпалагічны¸ псіхалагічны, сацыялагічны, гістарычны, геаграфічны, культуралагічны, этнаграфічны, юрыдычны аспекты і іх характарыстыка. Роля і функцыі адзначаных аспектаў у анамастыцы. Узаемадзеянне гэтых аспектаў падчас вывучэння анамастычнага матэрыялу. Прымяненне аспектаў у залежнасці ад класа онімаў.
 Тэма 3 Метады вывучэння анамастыкі

      Вызначэнне паняцця   “метад даследавання”. Агульнанавуковыя метады даследавання. Аналіз, сінтэз, параўнанне, абагульненне і інш.  Ужыванне іх падчас аналізу онімаў. Спецыфічныя анамастычныя метады даследавання. Тэксталагічны, арэальны, генетычны, дэскрэптыўны (апісальны), картаграфічны, стратыграфічны метады , метад рэканструкцыі. Сутнасць і характарыстыка анамастычных метадаў. Лінгвістычныя метады ў анамастыцы. Структурна-тыпалагічны, граматычны, словаўтваральны, фармантны, этымалагічны.
Тэма 4 Асноўныя адзінкі і паняцці анамастыкі, яе этапы вывучэння

Асноўныя адзінкі і паняцці анамастыкі. Апелятыў, онім, антрапонім, антрапанімія, тапонім, тапанімія, гідронім, гідранімія, урбанонім, урбананімія і г.д. ( у залежнасці ад назвы раздзелаў анамастыкі), апелятывацыя, ці дэанімізацыя, анімізацыя, анімічная прастора, анамастычны кантынуум, анамастычныя універсаліі. Аналіз лексікаграфічных прац па анамастычнай тэрміналогіі. Этапы вывучэння анамастыкі.  Данавуковы перыяд у анамастыцы  і яго характарыстыка.   Перыяд станаўлення анамастыкі як навукі, яго адметнасці.  Навуковы перыяд у даследаванні анамастыкі  і яго характарыстыка.
Раздзел 2 Раздзелы анамастыкі 
Тэма 1 Антрапаніміка як раздзел анамастыкі


З  гісторыі беларускай антрапанімікі. Уласныя імёны ў беларускім іменаслове і іх паходжанне. Уласнаславянскія і кананізаваныя імёны. Шляхі ўзнікнення славянскіх і кананізаваных імён. Адаптацыя запазычаных імён у беларускім іменаслове. Іх фанетычныя і марфалагічныя змены. Узнікненне варыянтаў і форм імён.   Негатыўныя з’явы ва ўтварэнні і ўжыванні імён. Імёны ў святцах.  
Тэма 2 Беларускія прозвішчы

      Лексічны склад беларускіх прозвішчаў. Адантрапанімічныя і адапелятыўныя прозвішчы. Лексіка-семантычныя групы імён адапелятыўнага  паходжання. Лексіка-семантычныя групы імён аданамастычнага паходжання. Этымалогія прозвішчаў і іх словаўтварэнне. Прозвішчы Гомельшчыны. Структурна-семантычны аналіз прозвішчаў Гомельшчыны. Этымалогія прозвішчаў Гомельшчыны.
Тэма 2 Імёны па бацьку і мянушкі

      Узнікненне імён па бацьку. Іх утварэнне і функцыянаванне ў славянскай іменнаслоўнай сістэме і ў сістэме неславянскіх народаў.

       Гісторыя ўзнікнення мянушак. Функцыя мянушак і кола іх ужывання ў розныя гістарычныя перыяды. Лексіка-семантычныя групы і спосабы ўтварэння мянушак. Параўнанне  тэматычных  груп і спосабаў ва ўтварэнні прозвішчаў і мянушак. Мянушкі Гомельшчыны і стан іх вывучэння лінгвістамі нашага рэгіёна.
Тэма 3 Размоўна-бытавыя найменні і псеўданімы  
      Сфера ўжывання размоўна-бытавых найменняў і псеўданімаў. Адносіны паміж мянушкамі і размоўна-бытавымі найменнямі. Падсістэма бытавых назваў. Разнавіднасці псеўданімаў. Уласна псеўданімы, абагульняльныя псеўданімы, крыптонімы. Роля псеўданімаў у зносінах паміж людзьмі.
      Стан вывучэння антрапаніміі Гомельшчыны. Аналіз асноўных прац лінгвістаў рэгіёна, прысвечаных уласным імёнам. 
Тэма 4 Тапаніміка як раздзел анамастыкі

      Гістарычнае развіццё тапанімікі як навукі. Асноўныя напрамкі і шляхі тапанімічных даследаванняў. Падраздзелы тапанімікі. Айканіміка, гідраніміка, урбананіміка, хараніміка, мікратапаніміка. З гісторыі беларускай тапанімікі. Вывучэнне беларускай тапанімікі на сучасным этапе (узроўні, аспекты, метады даследавання). Аналіз прац лінгвістаў гомельскага рэгіёна, прысвечаных вывучэнню тапаніміі Гомельшчыны.
      Тэма 5 Айканіміка 

      Айканіміка  як падраздзел тапанімікі. Прадмет, задачы, аб’ект  вывучэння  айканімікі. Сучасны стан вывучэння беларускай  айканіміі. Віды айконімаў. Асціёнімы (назвы паселішчаў гарадскога тыпу) і камонімы (назвы паселішчаў сельскага тыпу). Віды аналізу айконімаў. Аналіз айконімаў на лексіка-семантычным узроўні. Аналіз айконімаў на структурна-граматычным узроўні. Асноўныя сродкі і спосабы айконімаўтварэння. Тыпы і мадэлі. 

      Вывучэнне айконімаў Гомельшчыны. Аналіз літаратуры, прысвечанай вывучэнню айконімаў Гомельшчыны. Легенды, звязаныя з паходжаннем асобных айконімаў Гомельшчыны, і іх інтэрпрэтацыі. Працэс перайменаванняў у айканіміі, у тым ліку і ў айканіміі Гомельшчыны. 
     Тэма 6 Гідраніміка

     Гідраніміка як падраздзел тапанімікі. Стан вывучэння гідраніміі. Разрады гідронімаў. Гелонімы, лімнонімы, патамонімы, акіянонімы, пелагонімы. Гідронімы адапелятыўнага паходжання і іх лексіка-тэматычныя групы. Гідронімы анімічнага паходжання. Утварэнні ад антрапонімаў, айконімаў, этнонімаў, саміх гідронімаў. Асноўныя сродкі і спосабы гідронімаўтварэння, тыпы і мадэлі.  Стан вывучэння гідраніміі Гомельшчыны.
      Тэма 7 Урбананіміка

      Урбананіміка як падраздзел тапанімікі. Стан вывучэння урбананімікі Беларусі. Разрады урбанонімаў. Агаронімы, гадонімы, ойкадамонімы, эклезіёнімы, некронімы,  гарадскія харонімы. Лексіка- тэматычныя групы, задзейнічаныя ва ўтварэнні урбанонімаў. Асноўныя спосабы, тыпы, мадэлі урбанонімаўтварэння. Перайменаванні ва урбананіміі. Вывучэнне урбанонімаў Гомельшчыны.
      Тэма 8 Іншыя раздзелы тапанімікі

      Драмонімы, дрымонімы, інсулонімы, аграонімы,  прыродныя і адміністрацыйныя харонімы як віды тапонімаў. Этнаніміка і  яе  месца ў тапаніміцы. Мікратапонімы і мікратапанімічная сістэма. Сфера ўжывання мікратапонімаў. Стан вывучэння адзначаных відаў тапонімаў у Беларусі і на Гомельшчыне. Аспекты іх даследавання. 
      Тэма 9 Анамастычная лексікаграфія

      Беларуская анамастычная лексікаграфія. Паняцце анамастычнай лексікаграфіі. Выяўленне тыпалогіі і адметнасцей паміж класамі анамастычнай лексікі ва ўтварэнні і намінацыі. Уплыў тыпалогіі і адметнасцей на ўкладанне анамастычнага матэрыялу ў слоўнікі. Картаграфія і анамастыка. Роля картаграфіі ў анамастычнай лексікаграфіі.  Праца з геаграфічнымі картамі, дыялекталагічным атласам Беларусі. Знаёмства з анамастычнымі  слоўнікамі  і прынцыпамі іх стварэння. Збор і апрацоўка мясцовага анамастычнага матэрыялу. Знаёмства з тэхнікай укладання слоўніка гідронімаў і айконімаў. Укладанне мясцовага гідранімічнага матэрыя.
ІНФАРМАЦЫЙНА-МЕТАДЫЧНАЯ ЧАСТКА
ПРЫКЛАДНЫ ПЕРАЛІК ПРАКТЫЧНЫХ ЗАНЯТКАЎ
1 Анамастыка як галіна мовазнаўства

2 Метады вывучэння анамастыкі

3 Антрапаніміка як раздзел анамастыкі

4    Беларускія прозвішчы

5    Імёны па бацьку і мянушкі

6    Айканіміка як раздзел тапанімікі

      Заняткі 1 Айканіміка  як раздзел тапанімікі. Сучасны стан вывучэння беларускай  айканіміі

      Заняткі 2 Асціёнімы (назвы паселішчаў гарадскога тыпу) і камонімы (назвы паселішчаў сельскага тыпу) як віды айконімаў. Аналіз айконімаў на лексіка-семантычным і структурна-граматычным узроўнях. Асноўныя сродкі і спосабы айконімаўтварэння, тыпы і мадэлі 

      Заняткі 3 Вывучэнне айконімаў Гомельшчыны. Легенды, звязаныя з паходжаннем асобных айконімаў Гомельшчыны, і іх інтэрпрэтацыі. 

Працэс перайменаванняў у айканіміі, у тым ліку і Гомельшчыны.
       7   Гідраніміка як раздзел тапанімікі

       8   Урбананіміка як раздзел тапанімікі 

       9    Анамастычная лексікаграфія

       3аняткі 1 Паняцце лексікаграфіі. Выяўленне тыпалогіі і адметнасцей паміж класамі анамастычнай лексікі ва ўтварэнні і намінацыі. Уплыў тыпалогіі і адметнасцей на ўкладанне анамастычнага матэрыялу ў слоўнікі

       Заняткі 2  Праца з нагляднымі дапаможнікамі (геаграфічнымі картамі, дыялекталагічным атласам Беларусі, анамастычнымі слоўнікамі). Знаёмства з анамастычнымі  слоўнікамі  і прынцыпамі іх стварэння

       Заняткі 3 Збор і апрацоўка анамастычнага мясцовага матэрыялу. Тэхніка ўкладання фактычнага матэрыялу ў слоўнікі (гідронімаў, айконімаў)

       Заняткі 4 Збор і апрацоўка анамастычнага мясцовага матэрыялу. Тэхніка ўкладання фактычнага матэрыялу ў слоўнікі ( урбанонімаў, антрапонімаў)

Рэкамендуемыя формы кантролю ведаў

1. Рэфератыўныя работы.

Рэкамендуемыя тэмы рэфератыўных работ

1. Асаблівасці ўласных імён у розныя гістарычныя перыяды.

2. Сацыялінгвістычныя і псіхалінгвістычныя фактары ў выбару імені пры называнні.

3. Формы і варыянты асабовых імён.

4. З гісторыі ўзнікнення і фарміравання прозвішчаў.

5. Імёны па бацьку: спецыфіка, прычыны і час узнікнення, асаблівасці ўтварэння і ўжывання.

6. Мянушкі як від антрапанімных адзінак.

7. Асаблівасці псеўданімаў.

8. Спецыфіка анамастычнай намінацыі. 

9. Імя і грамадства.

10. Класіфікацыі імён уласных.

11. Спецыфіка семантыкі ўласных імён.

12. Анімізацыя, трансантрапанімізацыя, транстапанімізацыя як спецыфічныя спосабы ўтварэння онімаў.

13. Агульныя спосабы для ўтварэння апелятываў і онімаў.

14.  Сістэмныя адносіны ў анамастычнай лексіцы.

15.  Адаптацыя запазычаных імён у беларускім моўным асяродку.

16. Імёны ў розных соцыумах і розных моўных падсістэмах.

17. Дыяхранія і сінхранія ў анамастыцы.

18. Беларуская анамастычная лексікаграфія.

19. Гісторыя вывучэння анамастыкі Беларусі.

20.  Стан вывучэння анамастыкі Гомельшчыны. 

21. Уклад вучоных гомельскага рэгіёна ў беларускую анамастыку.

22. Уплыў моды на выбар імя.

23. Імёны-наватворы савецкай эпохі.

24. Асаблівасці называння каляндарнымі імёнамі.

25.  Уласныя імёны ў залежнасці ад крыніцы пахождання.

26. Мянушкі сваёй роднай вёскі (студэнтаў курса).

27. Тыпы імён у славян.

28. Крытэрыі выбару імені нованароджанаму.

29. Метады, прыёмы даследавання онімнага матэрыялу.

30. Аспекты даследавання онімнага матэрыялу.

31. Сутнасць новых тэорый пра ўплыў імені на характар і лёс чалавека.

32. Сельскі і гарадскі антрапанімікон: падабенства і адрозненні.

33. Падабенства і адрозненні ў формулах называння розных відаў онімаў.

34. Падабенства і адрозненні ва ўтварэнні розных класаў онімаў.

35. Народная інтэпрэтацыя асобных (мясцовых) онімаў.

36. Слоўнікі  беларускіх уласных імён.

37.  Прынцыпы ўкладання анамастычных слоўнікаў.

38. Супрацьпастаўленні ў онімах..

39. Працэс перайменаванняў ў відах онімаў.

